ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 30-Ի N 442-Ա ՈՐՈՇՈՒՄԸ ՉԵՂՅԱԼ ՃԱՆԱՉԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Աստանա քաղաքում կայանալիք «Ապագայի էներգիա» խորագրով «Աստանա Էքսպո-2017» ցուցահանդեսին մասնակցության նախապատրաստական և կազմակերպչական աշխատանքների իրականացումը ապահովելու նպատակով Հայաստանի Հանրապետության կառավարության կողմից 2015 թվականի ապրիլի 30-ին ընդունվել է  «Աստանա Էքսպո-2017» ցուցահանդեսին Հայաստանի Հանրապետության մասնակցության մասին» N 442-Ա որոշումը: Այնուհետև, մշակվել է միջոցառումների ծրագիրը և ժամանակացույցը:

Զուգահեռաբար, «Աստանա Էքսպո-2017» ցուցահանդեսին Հայաստանի Հանրապետության պատշաճ մասնակցությունն ապահովելու և այդ ուղղությամբ անհրաժեշտ նախապատրաստական աշխատանքներն իրականացնելու նպատակով ՀՀ վարչապետի 2015 թվականի հուլիսի 18-ի N 632-Ա որոշմամբ ստեղծվել է աշխատանքները համակարգող հանձնաժողով և հաստատվել դրա անհատական կազմը։

Հարկ է նշել, որ Հայաստանի զարգացման հիմնադրամի կողմից պետական աջակցության տարեկան ծրագրերի շրջանակներում շարունակվում է հայկական ապրանքների նպատակային շուկաներում առաջմղման գործունեության իրականացման և հայկական ապրանքների ներկայացման գործընթացը, այդ թվում` միջազգային ցուցահանդեսներին մասնակցության ապահովման և հայկական արտադրանքի վերաբերյալ գովազդի ու հասարակական կարծիքի ձևավորման միջոցառումների կազմակերպման միջոցով։

Վերոնշյալ գործիքի ներքո միայն 2015 թվականին տարբեր թիրախային շուկաներում կազմակերպվել է շուրջ 15 միջոցառում, որտեղ մասնակցել և սեփական արտադրանքն են ներկայացրել շուրջ 100 հայկական կազմակերպություններ։ Պետություն-մասնավոր համագործակցությամբ արտերկրում կազմակերպվող նման թեմատիկ միջոցառումներին մասնակցության համար հասցեական աջակցության տրամադրումը բարձր է գնահատվում մասնավոր հատվածի կողմից, քանի որ այն ունի հստակ նպատակներ, իսկ ցուցահանդեսի ընտրությունը կատարվում է մասնավոր հատվածի հետ համատեղ։ 

Միաժամանակ, «Աստանա Էքսպո-2017» միջազգային ցուցահանդեսին չի ներկայացվելու կոնկրետ ոլորտ, արտադրող կամ արտադրանք և արտաքին շուկաներում արտադրանքի առաջմղման ու կոնկրետ ոլորտի կամ արտադրանքի ճանաչելիության բարձրացման տեսանկյունից այդպիսի ցուցահանդեսը զգալիորեն զիջելու է թեմատիկ ցուցահանդեսներին։ Բացի այդ, «Աստանա Էքսպո-2017» միջազգային ցուցահանդեսին մասնակցությունը բավականին ծախսատար է: Համաձայն ծրագրի նախագծի` նախատեսվում է ծախսել շուրջ 2.97 մլրդ ՀՀ դրամ (ՀՀ տաղավարի նախագծման, մոնտաժման, կառուցապատման, կահավորման և ապամոնտաժման ծառայություններ, ցուցահանդեսի գովազդային նյութերի պատրաստման և ձեռքբերման ծառայությունների ապահովում, ցուցահանդեսի բացման, Հայաստանի ազգային օրվա կազմակերպման և այլ մշակութային միջոցառումների անցկացման հետ կապված ծառայություններ, ցուցահանդեսի մասնակցության բնականոն աշխատանքների իրականացման նպատակով աշխատողների գործուղման և այլ ծախսեր): 
Բացի այդ, ցուցահանդեսին պատշաճ կարգով ներկայանալու և երկրի խթանմանն ուղղված միջոցառումների ամբողջական ապահովման դեպքում նշված գումարները անհրաժեշտ կլինի ավելացնել 30-40%-ի չափով։
Միաժամանակ, «Աստանա Էքսպո-2017» ցուցահանդեսին Հայաստանի Հանրապետության մասնակցության մասին ՀՀ կառավարության որոշումը ընդունվել էր մինչև միջոցառումների ծրագրի, ինչպես նաև ցուցահանդեսի նախապատրաստման և մասնակցության ծախսերի նախահաշվի կազմումը: 

ՀՀ կառավարության որոշման ընդունումից հետո կատարվել են լրացուցիչ հաշվարկներ և ուսումնասիրություններ, որոնց արդյունքում ցուցահանդեսին Հայաստանի Հանրապետության մասնակցության նպատակահարմարության հարցը քննարկվել է այդ համատեքստում:
Հաշվի առնելով վերոգրյալը, ինչպես նաև նպատակ ունենալով առավել արդյունավետ օգտագործել արտերկրում միջազգային ցուցահանդեսների կազմակերպման և մասնակցության համար նախատեսվող միջոցները` գտնում ենք ոչ նպատակահարմար «Աստանա Էքսպո-2017» ցուցահանդեսին Հայաստանի Հանրապետության մասնակցությունը:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 30-Ի N 442-Ա ՈՐՈՇՈՒՄԸ ՉԵՂՅԱԼ ՃԱՆԱՉԵԼՈՒ ՄԱՍԻՆ» 
 ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ԸՆԴՈԻՆՄԱՆ ԿԱՊԱԿՑՈԻԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՄ ԼՐԱՑՈՒՄՆԵՐԻ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2015 թվականի ապրիլի 30-ի N 442-Ա որոշումը չեղյալ ճանաչելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխությունների կամ լրացումների անհրաժեշտություն չկա: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 30-Ի N 442-Ա ՈՐՈՇՈՒՄԸ ՉԵՂՅԱԼ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ԸՆԴՈԻՆՄԱՆ ԿԱՊԱԿՑՈԻԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈԻՋԵՈԻՄ ԾԱԽՍԵՐԻ ԵՎ ԵԿԱՄՈԻՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2015 թվականի ապրիլի 30-ի N 442-Ա որոշումը չեղյալ ճանաչելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:


